
మత్తకోకిల. అందుఁ జొచ్చి చెలంగి సుందరు లందఱు న్ముదమందుచుం

గ్రందుకొంచుఁ బరస్పరం బుదకంబు మోములఁ జల్లుచు

న్ముందలం దను ముట్టుకొమ్మని మున్గి దవ్వులఁ దేలుచుం

జందనంబు గరంగ లీలలు సల్పి రోలలు వాడుచున్. 178



సీ. వదనదర్పణములు వారిరుహంబులు

లోలనేత్రంబులు నీలోత్పలంబులుఁ

గుచకుంభయుగములు గోకములును

బాహువులును బిసప్రకరంబులును లోఁతు

గలనాభిమండలములును సుళ్ళుఁ

దమలోన సరి యనఁ దారతమ్యము చూడ

నిన్నియు నొక్కచో నితఁడు గూర్చె

తే. ననఁగ నంగనాసహితుఁడై యవనివిభుఁడు

చటుమునఁ గ్రీడించుగోపికారమణుకరణి

దివ్యనదిలోన నప్పరఃస్త్రీసమేతుఁ

డైన వజ్రినాఁ జెలఁగెఁ బద్మాకరమున. 179



కి. వెలికిలఁబడి యీఁదెడునెడ

జలసంవృతగాత్రి యైనసతివదనముతో

క. ఓలోల యనఁగ నెచ్చెలి

